
FAKKEL-FLITSE
UITGAWE 352 · 6 SEPTEMBER 2024

Weeklikse nuusflitse vir ‘n ingeligte Framesby - familie!

Kontakbesonderhede: mediasentrum@framesby.co.za

HIERDIE WEEK SE FAKKEL-FLITSE WORD MET TROTS GEBORG DEUR:

SUNRIDGE VILLAGE

Framesby het verseker talent en dit is met oorgawe en passie met die 
gehoor op Saterdag 31 Augustus gedeel.  Lees meer op bl. 2!

GEBEDSVERSOEK VIR CHANRÉ BARNARD

Chanré is tans ‘n graad 10-leerder en op die ouderdom 
van 16 moet sy volgende week reeds haar tweede 
groot breinoperasie ondergaan. Ons vra die 
Framesby-gemeenskap om haar en haar ouers in u 
gebede op te dra wanneer sy Dinsdag ‘n tumor moet 
laat verwyder. Ons hoop en bid vir n suksesvolle 
operasie en herstelproses. Ons dink aan die familie en 
sal Maandag, 9 September ‘n gebedskring by die 
skool vir Framesby leerders hê wat graag vir Chanré 
in hierdie uitdagende tyd wil ondersteun.



FRAMESBY HET TALENT!

Framesby het verseker talent en dit is met oorgawe en passie met die gehoor

gedeel op Saterdag 31 Augustus. Die 13 finaliste is na drie rondtes se oudisies

gekies en het ons met hul liefde vir sang, dans en musiek betower. 

Die aand is met ons nuwe Steelband se heel eerste vertoning geopen en hulle

het ons betower. Van die personeel het ook saamgespeel en Daan en Sannie van 

Sydneystraat se Afrikaanse weergawe van Grease se 'You're the one that I love' 

was verseker 'n gunsteling. Die personeelgroep' Maljan onder die Hoenders'  het 

afgesluit met 'Dit was n harde dag' nadat sommiges na meer as 30 jaar weer

hulle instrumente moes afstof en inoefen.  

Die aand was n groot sukses en hopelik die eerste van baie meer. Die gehoor het 

vir hulle gunstelinge gestem en ons eie Taylor Swift, Juané Bernardo het die prys

met die Chappie Wrappers  band, bestaande uit Liam, Samuel en Wian gedeel. 

Ons beoordeelaars was drie oud-Framesbiane, Candice van Rooyen, Kayla 

Jacobs en Janco Harpestadt. Dankie dat julle julle tyd en talente in ons jong

talent kom terugploeg het. Hulle keuses vir die Framesby Het Talent-wenners

was as volg: In die derde plek, Leané Myburgh met 'n danssolo, tweede Simoné

Swanepoel met n Hip-Hop solo en in die eerste plek, Wiehan Viviers met sy

elektriese kitaarsolo van ACDC se' Thunder'. Baie geluk aan die wenners en

elkeen wat deelgeneem het, Julle is almal baie talentvol.



EERSTE KRIEKETSPAN

31 Augustus 2024

HS Framesby vs HS Wynberg by die Pearson Festival 

50 boulbeurte

Framesby wen loot en kies om te boul

1ste kolfbeurt

Wynberg teken 187 aan in 41.5 boulbeurte. 

Beste boulers:

● Juan Grigor 7.5/0/27/3

● Jeanré de Vos 8/0/34/2

● Miles Feltham 10/2/44/2

Wynberg wen met 5 lopies.

1 September 2024

HS Framesby vs Woodridge by die Pearson Festival 

50 boulbeurte

Woodridge wen loot en kies om te boul

1ste kolfbeurt

Framesby teken 304/7 aan in 50 boulbeurte. 

Beste kolwers:

● Miles Feltham 86 (101) nie uit nie

● Durandt Rootman 58 (53)

● Dewan Wessels 47 (22)

2de kolfbeurt

Woodridge teken 283/4 aan in 50 boulbeurte.

Beste boulers:

● Taine Douw 8/0/45/2

● Durandt Rootman 7/0/30/1

● Logan Fleetwood 10/2/56/1

Framesby wen met 21 lopies

2de kolfbeurt

Framesby teken 182 aan in 36.5 boulbeurte.

Beste kolwers:

● Dewan Wessels 34 (16)

● Logan Fleetwood 21 (44)

● JJ de Lange 20 (12)



NETBAL
FAST FIVE 

PROVINSIALE KAMPIOENSKAPPE

o15
Despatch 29 – 21 VERLOOR
Pearson 1 25 – 17 WEN
Pearson 2 26 – 4 WEN

o17
Brandwag 16 – 38 VERLOOR
Despatch 25 – 22 WEN
Pearson 1 23 – 9 WEN

Beide spanne dring deur.
Baie geluk!



FILANTROPE SPANDEER MIDDAG BY ALTONA
Die filantrope het Vrydag by ñ paar leerders van Laerskool Altona besoek afgelê. 

Toegerus met n tikkie kreatiwiteit en baie entoesiasme het die filantrope die 

leerders gewys hoe om blomme van pypskoonmakers te maak. Die kinders was 

baie gretig om na die sukses van hul eerste blom nog een en nog een te maak. 

Die pragtige blomme in reënboogkleure het ñ mens beslis laat uitsien na lente. 

Ons het die middag met n lekker stukkie koek afgesluit. Die klein gebaar het vir 

die leerders van beide skole so baie beteken. Die breë glimlaggies van 

dankbaarheid van die leerders, vir iets so eenvoudig soos ñ blom, laat ñ mens 

besef hoe baie ons het om voor dankbaar te wees. "Een vriendelike daad is soos 

ñ mooie lentedag."



Beste Ouers

Ek haal graag die volgende aan wat ook in ‘n vorige nuusbrief geplaas is en lig dit verder toe:

Die verhouding tussen die opvoedingstaak van ouers en die van onderwysers het CJ Langenhoven 

só opgesom: “Jy kan mense betaal om vir jou kinders se geleerdheid te sorg, vir hul opvoeding moet 

jy self staan.”

Onderwysers is in soveel leerlinge se lewe die enigste volwasse opvoeder en hulle is dikwels dan nie 

net onderwyser nie, maar ook plaasvervangende ouers. Hulle moenie net deur die oorvol kurrikulum 

kom nie, maar kinders ook maniere leer, karakter bou, trane afvee, ondersteun en van kos voorsien –

en dit alles in dikwels oorvol klaskamers.

Maar ‘n skool bly ‘n skool en dit is nié ‘n plek van terapie of ‘n rehabilitasiesentrum nie. Skole en 

onderwysers kan nie alles wat in die samelewing skeefloop, regstel nie en dit kan ook nie van hulle 

verwag word nie. Dit is onhaalbaar en plaas ‘n té groot en onrealistiese las op onderwysers. Ouers 

weer kan nie hul verantwoordelikhede aan onderwysers uitkontrakteer nie.

Ouers, ek rig weer ‘n dringende versoek dat u met u leerder sal praat oor waardes en dissipline. 

Hulle is ‘n verlengstuk van die huis. Ouers, wat “vaping” betref – alle skole sukkel daarmee. U moet 

asseblief toesien dat leerders dit nie doen nie, en dit nie by hul het  nie. U moet ons hiermee help.

Ek lig die volgende belangrike punte uit:

A) OMSET VAN PERSONEEL

Die een saak wat maar gereeld opduik en waaroor ek vir u klarigheid wil gee, is glo die 

kommerwekkende omset van onderwysers by HS Framesby.

Ek gee dan as volg die statistiek van die afgelope vyf en ‘n kwart jaar [April 2019 – Junie 2024] in 

tabelvorm met betrekking tot die akademiese personeel:

Ek lig bogenoemde dan as volg toe:

Aftrede – Dit beteken onderwysers bereik die ouderdom van 60 en kan enige tyd tussen 60 en 65 

aftree. Dit is normaal en het geen verwysing na die skool nie.

Medies – Personeel word ongeskik vir diens verklaar. Dit is normaal en het geen verwysing na die 

skool nie.

BL – Personeel se kontrakte word nie hernu nie. Dit is die besluit van die Beheerliggaam.

UIT DIE HOOF SE KANTOOR



Ander – Dit is wanneer personeel besluit om die skool te verlaat om ‘n ander heenkome te vind. 

Redes wat aangevoer kan word, is as volg:

Beter finansiële vergoeding.

Vertrek oorsee om ‘n beter heenkome te vind.

Bevorderingsgeleenthede.

Personeel wat moontlik ongelukkig is, en nie in die sisteem pas nie.

Gades wat ‘n ander betrekking kry en wederhelftes wat moet saam trek.

Die omset onder ANDER is 4.19 personeel per jaar. Dit is ‘n betreklik laag as in ag geneem word dat 

ons personeel tans 63 sterk is.

Ouers, dit is so dat personeel wissel en is nie eie aan HS Framesby nie.

Ek wil egter ‘n beroep op u doen dat, wanneer u ‘n mening lug, u eers seker moet maak van die feite 

by my kantoor. Wanneer die feite op die tafel is, kan u baie beter oordeel en dan is die kritiek 

regverdigbaar of nie.

B) SEPTEMBER/NOVEMBER-EKSAMENROOSTER GRAAD 12

Aangeheg die roosters vir ons graad 12-leerders.

C) TOETSREEKS

10 SEPTEMBER 2024

DAG 5

TOETSREEKS

13:30-14:30

Gr. 8 EBW

13:30-14:35

Gr. 9 Fisiese Wetenskappe

13:30-15:00

Gr. 10 Besigheidstudies

13:30-15:00

Gr. 11 Rekeningkunde

11 SEPTEMBER 2024

DAG 6

TOETSREEKS

13:30-14:30

Gr.9 GEC 

13:30-15:30

Gr. 10 IGO

13:30-15:00

Gr. 11 Engels HL & FAL



12 SEPTEMBER 2024

DAG 7

TOETSREEKS

13:30-14:05

Gr. 8 Lewenswetenskappe

13:30-14:30

Gr. 9 Afrikaans

13:30-14:45

Gr. 10 Wisk 

13:30-14:30

Gr. 10 Wisk G

13:30-14:50

Gr. 11 Lewenswetenskappe

KWARTAALPROGRAM

Aangeheg die derde kwartaal se kwartaalprogram. U moet nou let op die kwartaalprogram as gevolg 

van veranderings buite ons beheer.

E) ASSESSERINGSDATUMS VIR KWARTAAL 3

Aangeheg assesseringsdatums vir kwartaal 3. SGA-take moet deur die leerders self tuis of in die klas 

afgehandel word - die dokument is apart aan die nuusbrief aangeheg. Al hierdie take is verpligtend 

en moet deur afwesige leerders ingehaal word.

F) FAKKELFLITS

Ek moedig u aan om die Fakkelflits deeglik te bestudeer. Hier hou ons u op hoogte van alle gebeure 

en prestasies. Dit is op Framesby se Facebook-blad beskikbaar.

G) VAKKEUSES GRAAD 9-LEERDERS

Vakkeusevorms moet teen 6 September 2024 ingehandig word.

H) VERANDERING VAN BANK

Ons bankbesonderhede het vanaf April 2024 verander. Gebruik die Standard Bank-rekening vir alle 

betalings. Die Eerste Nasionale Bank-rekening word binnekort gesluit. Gebruik die Standard Bank-

rekening en nie Eerste Nasionale Bank nie. Ons vra u samewerking in hierdie verband.

Ek dank u vir u volgehoue ondersteuning. Soos ek dikwels vir u sê: die toekoms van Hoërskool 

Framesby is blou en goud! Kom ons werk almal saam om dit so te hou.





FRAMESBY OUDSKOLIERE

ONS GESELS MET: MERVYN AYLWARD

Ons atletiekdae was altyd iets om na uit te sien. Daar was baie goeie spangees tussen die 
spanne met sterk kompetisie. Ek het altyd met ‘n hees stem huis toe gekom. Dit was altyd
lekker om saam met my maters die dag te geniet. Ek het altyd in die 800 meter en
verspring deelgeneem. Ek was ‘n introvert en het baie gesukkel met mondeling in 
Afrikaans en in Engels. Hulle name ontgaan my nou, maar ek onthou hoe ek altyd daar
voor die klas gestaan het met ‘n mond vol tande en gesukkel het om my woorde uit te
kry. Ek is seker hulle sal op hulle rûe val, want ek is nou ‘n predikant en moet amper elke
Sondag, in beide tale, maar grotendeels in Engels preek. 

Ek was deel van die ACSV en 'n assistent leier in die laaste twee jaar van my 
skoolloopbaan. Ek was ook deel van die skool koor wat die Oos-Kaap se nasionale
koorkompetisie gewen het in 1983, 84 en 85. Ek was ook deel van die atletiekspan. Ek
was ook deel van die skool se kadetorkes wat die Oos-Kaapse kompetisie in 1983 gewen
het.

Ek het in 1985 gematrikuleer as een van amper 300 
leerlinge. Ons klas was een van die grootse
matriekklasse in die skool se bestaan.



Na skool en weermag, het ek ‘n rekenaarstudiegraad deur Unisa gedoen en my 
eksamens by Microsoft gaan skryf om te kwalifiseer as ‘n Microsoft Gesertifiseerde
Tegniese Spesialis. Ek het daarna ook ‘n Teologiese Diploma gedoen deur die Pinkster 
Protestante Kerk waar ek vandag 'n Pastoor is. Ek werk voltyds en vervul hier in 
Johannesburg ook my pastorale rol binne ‘n PPK-gemeente. Ons woon vir die afgelope
20 jaar in Johannesburg. Desiréé, my vrou, en ek is vir 33 jaar getroud en het een seun, 
David wat nou 30 jaar oud word.







Indien jy iemand vir die Oudskoliere-berig wil nominee of sommer self iets wil skryf, 
kontak ons gerus: fos@framesby.co.za

Ons wil graag berigte van al ons Oudskoliere plaas, maar benodig hul
selfoonnommer/e-pos om kontak te maak. Dis altyd lekker om te hoor waar ons
Oudskoliere hulself bevind sowel as om terug te kyk na almal se Framesby-
herinneringe.


































